Sfidat e menaxhimimit me infermieré né
Qendrén Klinike Universitare té Kosovés
Vjollea Jusufi & Luan Jaha*

Abstrakt

Pozita e menaxherit me infermieré éshté komplekse dhe
nénkupton shkathtési interaksioni me pacienté dhe familjarg,
infermieré, mjeké, punétoré té tjeré shéndetésor né shéndetési si
dhe me drejtuesit e institucionit. Ky punim analizon sfidat me té
cilat ballafaqohet menaxheri me inferimeré né Qendrén Klinike
Universitare t& Kosovés gjaté ushtrimit té késaj detyre. Autorét
kané intervistuar 30 menaxheré té larté né infermieri. Pérgjigjet e
fituara jané pérpunuar né ményré statistikore. Studimi ka gjetur
se edhe pse menaxheri me infermieré éshté pjesémarrés né
pérpilim té planeve té mjekimit né shumicén e rasteve, ai né asnjé
rast nuk ka marré pjesé né pérpilimin e protokoleve té mjekimit.
Pjesa mé e madhe e menaxheréve kané pohuar se ka interferim
té ploté ose té pjesshém té menaxhmentit ose t&é mjekéve né
kompetencat e tyre. Shpérblimi me dité t& lira dhe ndérrimi i
vendit t& punés jané instrumente té vetme té€ menaxheréve pér té
motivuar dhe sanksionuar té subordinuarit. Gati gjysma e
menaxheréve nuk diné si jané té vlerésuar nga eprorét, ndérsa
¢do i katérti nuk pajtohet me vlerésimin. Shumica jané té
kénaqur me imazhin publik té infermierit. Sfidat e menaxhimit
me infermieré kérkojné redefinimin e rolit t& menaxherit dhe
forcimin e pozicioni té tij.

Fjalé kyc¢: menaxhim me infermieré, kompetencé, problem, sfidé,
Kosové.

Hyrje

Pavarésisht disa reformave gjithépérfshirése né shéndetési né
Kosovén e pasluftés dhe zotimit té té gjitha geverive pér
shéndetésiné si prioritet, gjendja né shéndetésiné e Kosovés nuk
éshté e miré. Buxheti i ulét pér shéndetési, politikat jo té qarta
zhvillimore, cilésia jo e déshiruar e shérbimeve dhe mungesa e
koordinimit né mes té hallkave té ndryshme e kané béré sistemin
shéndetésor jofunksional dhe nén pritjet edhe té qytetarit edhe té
punétorit shéndetésor. Né kété kontekst edhe té infermierit, i cili
né mungesé té shpérblimit adekuat pér punén qé bén dhe né
mungesé té mirénjohjes pér kété puné, prin né listén e té
pakénaqurve.

Té jesh menaxher né shéndetési né kéto rrethana, sidomos
menaxher me infermierisé pérbén sfidé té vérteté. Interaksioni
me pacienté dhe familjaré, me infermieré dhe mjeké, punétoré
tekniké dhe té higjienés, eproré né menaxhmentin e klinikés dhe
té spitalit si dhe me punétoré té tjeré, kérkon mentalitet dhe
shkathtési qé jané té vecanta. Kéto sidoqofté, nuk jané té
mjaftueshme nése nuk jané té mbéshtetura nga pérkufizimi i
sakté i té drejtave dhe pérgjegjésive t&é menaxherit me infermieré.
Vetém kur shkathtésité e vecanta béhen bashké me té drejtat dhe
pérgjegjésité miré té definuara, jané krijuar kushtet pér njé
performancé té miré.

Fatkeqésisht, pér shkaqge té ndryshme, pozita e menaxherit me
infermieré ka mbetur e padefinuar pavarésisht faktit se jané
miratuar Ligji pér Shéndetésil), éshté themeluar Oda e
infermieréve té Kosovés dhe éshté miratuar edhe Statuti i saj2.

1Statuti i Sherbimit Klinik Univeristar t&é Kosovés, Qeveria e Kosovés. Prishtiné
2013.

2 Ligji pér shéndetési i Republikés sé¢ Kosovés, Kuvendi i Kosovés. Prishtiné
2012.

Kjo pozité, pérvec né nivelin e drejtorit pér infermieri, nuk

definohet as me Statutin e shérbimit spitalor klinik dhe

universitar t& Kosovés3. Pérshkrimet e punés pér menaxherét me
infermieré nuk ekzistojné né formé té shkruar.

Rrjedhimisht, problemet si pérfshirja simbolike ose
mospérfshirja né planet e zhvillimit té institucioneve qé
drejtojné, mospérfshirja né pérpilimin e protokoleve té mjekimit
té té sémuréve, interferimi nga mjekét dhe superiorét né punéne
pérditshme, pak mundési pér té shpérblyer ose penalizuar té
subordinuarit, e kané béré menaxhimin infermieror té véshtire.
Mbingarkesa me puné joinfermierore (barna dhe produkte
mjekésore, tekniké dhe teknologji mjekésore, ndérresa, mobile,
interaksion me punétorét teknik dhe té mirémbajtjes etj.),
ndérkaq e ka ndérlikuar mé tutje. Mungesa e organizmit
profesional dhe sindikal, gjithashtu. Eshté véné re qarté, se i
gjiithé roli i kryeinfermierit, respektivisht i menaxherit né
infermieri duhet té rishikohet.

Shkathtésité, ndérkaq, nuk jané gjithmoné “té lindura”. Ato
duhet té mésohen. Numri i infermieréve “té mésuar”,
respektivisht atyre me shkollé menaxhimi, fatkeqésisht &shté i
vogél. Kjo mund té jeté edhe arsyeja qé edhe pse prezenté né té
gjitha organet drejtuese né shéndetési, menaxherét me
infermieré nuk kané arritur té krijojné hapésirén e nevojshme pér
vete.

Ky punim ka pér qéllim gé ta vlerésojné pozitén e menaxherit
me infermieré né Qendrén Klinike Universitare té¢ Kosovés,
respektivisht, duke marré parasysh se ky institucion éshté mé i
madhi né vend, pozicionin e menaxherit né infermieri né té gjithé
sistemin shéndetésor né Republikén e Kosovés dhe té propozojé
masa pér pérmirésimin e tij.

3 Statuti i Odés sé Infermieréve, mamive dhe profsionistéve té tjeré
shéndetésoré té Kosovés, Ministria e shéndetésisé e Kosovés. Prishtiné 2016.

Metodologjia

Punimi éshté prodhim i né njé ankete té dizajnuar né ményré
speciale pér vlerésuar c¢éshtjet si involvimi né politikat
zhvillimore té QKUK-sé, pjesémarrja né pérpilimin e
protokoleve té mijekimit, interferenca e administratés dhe
drejtorisé né menaxhimin me infermieré, pérshkrimi i detyrave
té punés pér infermieré dhe menaxheré, ngarkesa e menaxheréve
me infermieré me puné joinfermierore, mundésia e shpérblimit
pér puné té vartésve si dhe reputacioni publik i profesionit. Pjesé
e anketés kané qené edhe pyetjet né lidhje me organizimin
profesional dhe sindikal té infermieréve si dhe dakordimi me
vlerésimin e performancés sé menaxheréve nga superiorét.

Anketa ka pérfshiré 30 menaxheré me infermieré té klinikave
dhe té reparteve klinike té Qendrés Klinike Universitare té
Kosovés dhe ka gené anonime. Anonimiteti supozojmé te keté
garantuar objektivitetin e larté té rezultateve té fituara. Koha e
shpenzuar pér anketé ka gené rreth 10 minuta. Pérgjigjet e fituara
me anketé jané pérpunuar né ményré statistikore, duke pérdoré
programin SPSS 22.0.0.0 (2016).

Rezultatet

Mesatarja e viteve t€ menaxhimit pér menaxherét né anketé éshté
24.19 vijet

Né pyetjen nése jané né njohuri pér té drejtat dhe pérgjegijésité
e menaxherit me infermieré, respektivisht té kryeinfermierit té
klinikés ose repartit klinik, té gjithé menaxherét (100%) jané
pérgjigjur pozitivisht, ndonése asnjéri nuk ka treguar pérshkrim
té detyrave té punés né formén me shkrim.

Pavarésisht se né kuptimin e té gjithé té anketuarve
pjesémarrja né pérpilimin e planeve té zhvillimit té Klinikés dhe
pérpilimin e protokoleve té mjekimit éshté detyré e tyre, 3 (10%)
menaxheré kané raportuar se nuk jané konsultuar fare pér planet
e zhvillimit té klinikés sé tyre dhe 10 menaxheré (33.33%) se jané
konsultuar vetém sipérfaqésisht. Né 17 rastet e tjera pjesémarrja
ka gené e ploté (56.66%).
Nga ana tjetér, asnjéri prej respondentéve nuk ka gené pjesé e
pérpilimit té protokoleve té mjekimit pér t&é sémuré (Grafikoni
dhe tabela 1).

Grafikoni dhe tabela 1. Pérshkrimi i vendeve té punés,
pjesémarrja né planifikimin e zhvillimit té klinikave dhe pjesémarrja né
pérpilimin e protokoleve té mjekimit té té sémuréve, intereferimi nga
menaxhmenti né punén e drejtpérdrejté me infermieré, percepcioni pér
vlerésimin nga menaxhmenti dhe kénagésia me imazhin publik té
infermierit

Né pyetjen nése mund té shpérblejné infermierét me té cilét
menaxhojné, 26 menaxheré, ose 86.66% té respondentéve jané

pérgjigjur me pohim. Katér prej menaxheréve, ose 13.33% jané
pérgjigjur me mohim. Nga ana tjetér 28 menaxheré, ose 93.33%
té respondetéve jané pérgjigjur se kané mundési té sanksionojné
(ndéshkojné) infermierét me té cilét menaxhojné, ndérsa vetém 2
ose 6.66% té respondetéve e kané mohuar kété mundési
(Grafikoni dhe tabela 1).

Pjesa mé e madhe e menaxheréve 26 (87 %) me infermieré kané
pohuar se ka interferim té menaxhmentit ose té mjekéve né
kompetencat e tyre prej menaxheri. Prej tyre 14 (46.66%) kané
théné se ka interferim, ndérsa 12 (40%) kané vlerésuar se ky
interferim éshté i pjesshém. Saktésisht gjysma e menaxheréve me
infermieré, (15 ose 50%), nuk e di si éshté e vlerésuar puna e tyre
nga menaxherét. Teté menaxheré me infermieré (26.66%),
mendojné se puna e tyre nuk éshté e vlerésuar drejté nga
menaxhementi, ndérsa vetém 7 ose 23.33% se puna e tyre éshté e
vlerésuar drejté.

Té pyetur nése jané té kénaqur me imazhin publik t&é
infermieréve né Kosové 19 respondenté ose 63.33% jané
pérgjigjur pozitivisht ndérsa dy ose 6.66% negativisht. Nénté
respondenté ose 30% kané théné se jané té kénaqur vetém
pjesérisht me imazhin e pyetur (Grafikoni dhe tabela 1).

Diskutimi

Né punén e tyre té pérditshme menaxherét me infermieré
punojné né njé interaksion dinamik me infermieré, mjekét e
drejtimeve té ndryshme, me punétorét socialé, punétorét e
shérbimeve teknike, mirémbajtésit e pajisjeve dhe té higjienés si
dhe me té sémurét dhe me familjet e tyre. Pér t'u dalé zot kétyre
detyrave njé menaxher i miré me infermieré duhet té posedojé
njé kombinim té kualiteteve né lidership, ekspertizé klinike dhe

ndérmarrési (biznes). Asnjéri prej kétyre kualiteteve nuk éshté i
mjaftueshém si i vetém. Vetém kombinimi i tyre e pérgatité
individin pér ta pérmbushur né térési detyrén komplekse té
menaxhimit té njé njésie ose ekipit t& punétoréve shéndetésorés.
Né rastin ideal, njé menaxher i suksesshém do té gjente balancim
né mes té nevojés pér t'iu pérmbajtur standardeve té profesionit
té miré dhe sfidave té buxhetit té ulét, presionit t&€ administratés,
atij té pacientéve dhe familjeve té tyre si dhe té opinionit publik
dhe politikéss. Jané disa standarde té praktikés sé miré
menaxheriale gé jané né fugi né shumicén e shoqatave té
infermieréve té cilat do t'i diskutojmé né kontekstin kosovar. Njé
pjesé e tyre, si vlerésimi i gjendjes, identifikimi i problemeve,
parashikimi i ngjarjeve, planifikimi, implementimi dhe evaluimi,
jané standarde té lidhura me rolin e menaxherit né kuptim té
gjeré. Ndérsa disa té tjera jané mé specifike. Té tilla jané
pjesémarrja né pérpilimin e planeve t& zhvillimit té
institucioneve, pjesé e menaxhmentit té té cilave jané dhe
protokolet e mjekimit pér té sémuré né kéto institucione.
Menaxheri qé kemi studiuar ne, pra ai i Qendrés Klinike
Universitare (QKU), ka kompetenca né kété fushé, qé nuk i

4 Whitehead, Diane K., Sally A. Weiss, and Ruth M. Tappen. Essentials of
nursing leadership and management. FA Davis 2010.

5 International Council of Nurses. Scope of Nursing Practice and Decision
Making Framewotk Toolkit, ICN, Geneva 2010.

Canadian College of Health Service Executives. General Managerial
Competencies. Otawa 2002.

Canadian Nurses Association. Nursing Leadership in a Changing World.
Nursing Now. Ottawa 2005.

Care, W. Dean, and Sonia A. Udod. "Perceptions of first-line nurse managers.
What competencies are needed to fulfill this role?." In Nursing leadership forum,
vol. 7, no. 3, pp. 109-115. 2002.

Health Organization Change Group. Implementing change: the crucial role of
middle managers. Alberta 2004.

Association of the registered nurses of Newfoundland and Labrador. Role
of the Registered Nurse in Clinical Management Positions. Position statement.
St Johns 2012.

ushtron. Ndonése pjesé e barabarté e trupave ekzekutivée
késhillave profesionalé” dhe kolegjiumeve profesionale$, pra e
trupave né té cilat béhen politika zhvillimore dhe vendosen
standardet profesionale né QKUK dhe Klinika dhe pavarésisht
pérshkrimit té aktivitetit né kété fushé si obligim i caktuar me
Statutin e Odés sé Infermieréve té Kosovés?, menaxherét me
infermieré né numér té konsiderueshém té rasteve nuk jané pjesé
e bérjes sé politikave zhvillimore. Edhe mé keq géndron puna me
pjesémarrjen né pérpilimin e protokoleve té mjekimit pér té
sémuré, duke gené se né asnjé rast té vetém ata nuk kané gené
pjesé e pérpilimit té kétyre protokoleve.

Interferimi ne menaxhim nga drejtoria dhe nga mjekét, i
gjetur si problem nga pjesa mé e madhe e menaxheréve (26 ose
87%), sidomos né mungesé té definimit me shkrim té té drejtave
dhe pérgjegjésive t¢ menaxherit, pérbén problem serioz. Pér
katérmbédhjeté té anketuar, ose 46.66% té tyre, ky interferim
madje éshté i konsiderueshém.

Kur kétij fakti i shtohet edhe mundésia shumé e kufizuar e
menaxherit qé ta shpérblejé pér punén e miré, ose ta sanksionojé
pér até jo té miré vartésin, situata béhet edhe mé e véshtiré. Kéto
mekanizma, pra, shpérblimi, i deklaruar si instrument né duart
e 26 menaxheréve ose 86.66% té té té anketuarve dhe ndéshkimi,
i deklaruar si instrument né duart e 28 menaxheréve ose 93.33%
té t& anketuarve, kryesisht kané té bé&jné me té drejtén pér té

6 Kuvendi i Kosovés. Statuti i Shérbimit Spitalor Klinik dhe Universitar t&
Kosovés. Neni 13, paragrafi 4, alinea 4. Prishtiné 2013.

7 Kuvendi i Kosovés. Statuti i Shérbimit Spitalor Klinik dhe Universitar té
Kosovés.Neni 18, paragrafi 1, alinea 7. Prishtiné 2013.

8 Kuvendi i Kosovés. Statuti i Shérbimit Spitalor Klinik dhe Universitar té
Kosovés.Neni 21. Prishtiné 2013.

9 Ministria e Shéndetésisé e Republikés sé Kosovés. Statuti i Odés sé
Infermieréve, Mamive dhe Profesionistéve té tjeré Shéndetésoré. Neni 3,
alinea 4, neni 9 dhe neni 10. Prishtiné 2016.

dhéné dité te liré ose pér té ndérruar vendin e punés. Masat e
stimulimit pér puné si rritja e rrogés dhe avancimi né pozité, nuk
jané raportuar si instrumente né doré té asnjérit prej
menaxheréve né QKUK, sikur qé nuk éshté raportuar as
mundésia e largimit nga puna ose e zbritjes nga rroga, qé kané
gené opsione té prezantuara para menaxheréve.

Cdo i Kkatérti menaxher i anketuar (26.66%) nuk éshté i
larté, ndérsa gjysma e tyre (50%) nuk e diné se ¢faré éshté ky
vlerésim. Vetém shtaté menaxheré (23.33%) kané deklaruar se
respektivisht se mendojné se puna e tyre éshté e vlerésuar drejt.

Por, menaxherét me infermierét nuk jané shumé té kénaqur as
me imazhin né publik té profesionit té infermierit - mé shumé se
¢do i treti (11 ose 36.66%). Prej tyre nénté (30%) kané deklaruar
se jané vetém pjesérisht té kénaqur me kété imazh.

Tradicionalisht, né rolin e menaxheréve té institucioneve tona
shéndetésore jané angazhuar infermieré “té shquar” ose “né
moshé”, té cilét, asnjeéheré nuk kané mésuar konceptet bazé té
menaxhimit. Kur késaj i shtohet edhe fakti se sipas té njéjtit
parim jané zgjedhur edhe udhéheqésit e tjeré né QKUK ose
shumica e tyre, situata béhet edhe mé e ndérlikuar.

Institucionet tona kané nevojé pér menaxheré, kualifikimi i té
ciléve kalon pértej “pérvojés né puné” dhe “respektit” nga stafi
dhe bazohet né shkollimin adekuat né gendrat e specializuara
pér menaxhment né shéndetési. Sidomos duke marré parasysh
se menaxhimi nuk nénkupton vetém menaxhimin me personel,
por edhe angazhimin né sigurimin e cilésisé sé shérbimeve
shéndetésore, menaxhimin me produkte medicinale dhe
jomedicinale, aktivitetete né lidhje me tregun, teknologjing,
informatat etj. .

Udhéhegja menaxheriale (lidershipi) pérfshin cilésiné e
harmonizimit apo kombinimit té elementeve udhéheqgése, si dhe
shfrytézimin racional té funksionit apo pozités s¢ menaxherit té
organizatés. Udhéheqgja éshté pjesé integrale e punés
menaxheriale dhe &shté aftési pér té ndikuar te njerézit e tjeré
ashtu gé té realizohen géllimet e organizatés. Udhéhegja nuk
mund té identifikohet me menaxhmentin. Ajo ka vetém
kuptimin e realizimit apo transformimit té menaxherit né
udhéheqés t&é miré.

Kéto cilési nuk jané krejt té lindura, kéto cilési mésohen.

Pérfundimi

Nuk ka asnjé dyshim se infermieri né Kosové sot, nuk éshté
infermier i Kosovés i para disa viteve. Ky ndryshim éshté
multidimensional, por né vija té trasha mund té ndahet né
ndryshimin né sistemin shéndetésor, ndryshimin né nivelin e
pérgatitjes profesionale té infermieréve dhe ndryshimin e veté
infermieréve.

Pérpjekja pér té ndértuar njé sistem shéndetésor sipas modelit
peréndimor, né té cilin roli dhe pozita e infermierit éshté e
avancuar, ka krijuar hapésiré né pérfshirjen e gjeré té
infermieréve né pozita udhéheqése né institucione shéndetésore,
pérfshiré krijimin e drejtorisé sé infermieréve dhe pozitén e
drejtorisé sé infermierisé né Ministriné e Shéndetésisé. Nuk ka
bord qgé éshté i réndésishém né té cilin nuk ka infermieré.

Fatkeqésisht, si¢ ka treguar edhe punimi, prezenca né borde
udhéheqgése, nuk éshté tregues i fuqisé sé tyre té vendosjes. Kjo
ka té bé&jé me té gjitha rolet e menaxherit, pérfshiré pjesémarrjen
né planifikimin e zhvillimit, kontrollin e cilésis¢é dhe
menaxhimin e drejtpérdrejté. E kjo duhet té ndryshojé.

Aspekti i dyté né té cilin ka ndryshuar pozita e infermierit né
Kosové éshté niveli i edukimit. Derisa né periudhén e
drejtpérdrejté pas Luftés, numri i infermieréve me bachelor ka
gené simbolik, sot flasim pér njé numér treshifror dhe qé éshté
né rritje. Ky vazhdim i edukimit infermieror ka pasur ndikim si
né rritjen e cilésisé sé shérbimeve shéndetésore, ashtu edhe né
pérparimin e pozités sé infermierit né sistem dhe shoqéri. Mjeku
dhe infermieri, tani i pajisur me diplomé universitare, jané béré
partneré né njé mision té pérbashkét té kujdesit pér té sémurin.
Ky raport, qé éshté pértej atij tradicionalit dhe qé ka nénkuptuar
se infermieri éshté vetém zbatues i vendimeve dhe jo
pjesémarrés né marrjen e tyre, megjithaté nuk éshté né
implementim té ploté. Si¢ kemi kuptuar nga anketa, interferimi
né punét e menaxherit me infermieré é&shté i madh dhe
substancial. Kjo, gjithashtu, duhet té ndryshojé.

Aspekti i treté i ndryshimit &éshté ndryshimi i asaj qé
infermierét mendojné pér vete. Ky aspekt éshté krucial pér ¢do
ndryshim tjetér. Qé ndryshimi té jeté i ploté, sidoqofté, éshté e
domosdoshme qé infermierét té organizohen né organizata
profesionale dhe shkencore té fugishme. Kjo ende nuk ka
ndodhur. Oda e infermieréve e Kosovés edhe mé tutje nuk e ka
gjetur vendin e saj té ploté né sistem, ndérsa organizimi sindikal
kryesisht ka té bé&jé me mbrojtjen e té drejtave té cenuara té
infermieréve dhe mé pak me avancimin e tyre. Organizmi né
shogata profesionale, té tipit té Shoqatés sé infermieréve né
urologji ose dializé, shoqatés sé infermieréve né gjinekologji dhe
neonatologji e té tjera éshté shumé i rrallé.

Rrjedhimisht, pérfshirja e infermieréve né pérpilimin e
planeve té zhvillimit dhe té protokoleve té mjekimit té t&é
sémuréve &shté margjinale, ndérsa mbikéqyrja e cilésisé sé
shérbimeve shéndetésore e dobét. Kjo, gjithashtu, duhet té
ndryshojé.

Studimi qé e kemi realizuar éshté pasqyrim i problemeve me
té cilat ballafagohen infermierét, jané probleme té para nga syté
e syté e menaxheréve. Ai nuk pérfshin piképamjen e veté
infermieréve, mjekéve, menaxheréve té larté dhe as té publikut.
Studimet e métutjeshme jané té nevojshme qé kjo fotografi té
kompletohet dhe ne té inkurajojmé studime té tilla.

